
«Махуэкум»  и  къыдэкIыгъуэр  зыгъэхьэзырар  ЧЭРИМ  Марианнэщ.

Дунейм щыцIэрыIуэ 
цIыхушхуэ гуэрым ады-
гэлъ зэрыщIэтым теухуа 
къэхутэныгъэхэр сыт хуэ-
дэ зэмани гъэщIэгъуэнщ. 
Ди фIэщ тщIыну ди жа-
гъуэкъым, ауэ шэчыр щы-
нэхъыби къытхуохуэ. Сы-
ту пIэрэ и пэжыпIэр ар-
гуэру зытепсэлъыхьын 
щIа дзэжа, «Да Винчи Ле-
онардэ и анэр адыгэщ» 
хъыбарыщIэм? Зи макъ 
зэхэтхыр и хэкуэгъу щэ-
джащэр «итальян ны-
къуэу» къызэрыщIэкIар 
къэ зыгъэнаIуэ урым про-
фессор Вечче Карлэщ. 

ГЪАТХЭПЭМ и 15-м Ита-
лием къыщыдэкIащ Неа-
поль дэт КъуэкIыпIэ уни-
верситетым и профессор, 
КъэщIэрэщIэжыгъуэ лъэ-
хъэнэм и тхыдэм елэжь,   
Да Винчи Леонардэ и гъа-
щIэр илъэс 20 хъуауэ зыдж 
Вечче Карлэ и тхылъыщIэ. 
«Катеринэ и гуфIэкIэр» 
 къэ хутэныгъэкъым, атIэ 
тхылъ зэхэлъхьащ. ЩIэны-
гъэлIым зэрыжиIэмкIэ, 
дэф  тэрхэр зи тегъэщIапIэ 
лэжьыгъэри куэд дэмыкIыу 
хьэзыр хъунущ. Ауэ тхы-
лъитIри зытеухуар зыщ: Да 
Винчи Леонардэ и анэр 
 КъухьэпIэ  Кавказым, 
Адыгэ Хэкужьым щыщ 
хъыджэбзщ. 

Да Винчи и анэр адыгэу 
хуагъэфэщэн щыщIадзар 
иджыкъым. 2012 гъэм Ин-
джылызым щыщ нэгъуэщI 
щIэныгъэлI, Пеппер Кур-
тис «Леонардэ» зыфIища 
новеллэм щытепсэлъы-
хьауэ щытащ Катеринэ зи 
цIэ абы и анэр адыгэнкIи зэ-
рыхъунум. 2018 гъэм 
«Адыгэ псалъэм» тетащ 
Хьэ ту Пётр зэридзэкIа а 
 новеллэм щыщ пычыгъуэ. 
Адыгэ щIалэхэмрэ хъы-
джэбзхэмрэ дуней хъурейм 
щ ы з э б г р ы з ы г ъ э к I х э м 
 ящыщт Кърым хытIыгуны-
къуэр а лъэхъэнэм зыIыгъа 
Генуем щыщ сатуущIэхэр. 
КъарууфIэхэр Мысырым 
яшэрти, мамлюкыдзэм 
 хагъэхьэрт, хъыджэбзхэм 
шаххэмрэ сулътIанхэмрэ я 
хьэрэмхэр ягъэщIэра-
щIэрт. ЦIыхухэр ящэу щы-
щыта а лъэхъэнэм адыгэ 
пщащэр Италием къы щы-
хутэныр мыфIэщщIыгъуей-
ми, Пеппер и хуэгъэ фэ-
щэныгъэм дзыхь хуэпщIы-
ну гугъут. Сыту жыпIэмэ, зи 
уасэр лъагэ адыгэ пща-
щэхэм нэгъуэщI лъэпкъхэм 
ящыщу хагъэзэрыхьри ма-
щIэтэкъым. Чыристаныгъэ 
кърагъащтэу, Катеринэ 
зыфIаща ныбжьыщIэр Сэ-
тэнейуэ щытауэ, и адэм и 
цIэр Бланэшууэ, ар монгол-
тэтэрхэм хахуэу зэрезауэм 
щхьэкIэ къыфIащауэ, езы 
хъыджэбзыр и анэнэпIэс 
бзаджэм урым щэхуа кIуэ-
хэм ярищэу, зэры ху жьым, 
зэрыдахэм, дэкIэ зэ рищIэм 
щхьэкIэ, Генуем щыщ щэ-
хуакIуэхэм къыхахауэ зы-
Iуатэ хъыбарым къагупсы-
саифэ тетт. 

Ардыдэр игу къэкIри, 

Хы ФIыцIэ Iуфэм Iус шапсыгъхэм 
адыгэбзэр курыт еджапIэхэмрэ гъэса-
пIэхэмрэ щегъэщIэным нэхъыбэу зи нэIэ 
тетхэм ящыщщ Шапсыгъ Адыгэ Хасэр,  
ЕгъэджэныгъэмкIэ и комитетыр, Крас-
нодар крайм Къэрал кIуэцI политикэм-
кIэ и департаментыр, краймрэ Адыгэ 
Республикэмрэ Егъэджэныгъэмрэ щIэ-
ныгъэмкIэ я министерствэхэр, АР-м Гу-
манитар къэхутэныгъэхэмкIэ и къэрал 
институтыр, Адыгэ къэрал университе-
тыр, Сочэрэ ТIуапсырэ я администра-
цэхэм егъэджэныгъэмкIэ я къулыкъу-
щIапIэхэр, еджапIэхэм я унафэщIхэр. 
ЕгъэджакIуэхэр зэгъусэу зэдолэжь мы 
Iуэхум. 

АДЫГЭБЗЭР хъума хъуныр, анэдэлъхуб-
зэм и зэгъэщIэкIэ Iэмалхэр Жылагъуэ пар-
ламентым жыджэру хэтхэм дунейпсо, фе-
деральнэ, хэгъэгу мыхьэнэ зиIэ зэхыхьэ-
хэм къыщаIэту къокIуэкI. Апхуэдэу щытми, 
нобэ абы и Iуэху зыIутым уегъэгумэщI, 
анэдэлъхубзэр зыIурылъхэм я бжыгъэр 
мащIэ зэрыхъум уигу фIы ищIыркъым. 

- Ди пщэрылъ нэхъыщхьэр щIалэгъуа-
лэм бзэр зэредгъэщIэн Iэмалхэр къэд-
гъуэту гъащIэм хэтпщэн хуейуэ аращ, ар-
мыхъумэ, къытщIэхъуэ щIэблэм лъэп-
къыбзэр ящIапхъэу зэрыщытым ды теп сэ-
лъыхь къудейкIэ зэфIэкIынукъым, - жеIэ 
Шапсыгъ Адыгэ Хасэм и тхьэмадэ КIэ-      
кIыхъу Мэжид. - ИтIани, адыгэхэр нэхъыбэу 
щыпсэу щIыпIэхэм, псалъэм папщIэ, 
ШэхэкIей, Хьэджыкъуэ, Агуий-Шапсыгъ, 
Псыбэ дэт еджапIэхэм адыгэбзэр щеб-
гъэджынымрэ лъэпкъ зэмылIэужьы-
гъуэхэм къахэкIа еджакIуэхэр куэду зы-
щIэс еджапIэхэм, псалъэм папщIэ, Псы-
фIыпэ, Шэхапэ, Ашапэ, Мэкъупс, Совет-
Къуажэ, ТIуапсы, ЦIэпс, Нэджыпсыхъуэ, 
Небуг, Гъуакъуэ, Агуяпэ жылэхэм дэтхэм 
щызэрагъэщIэнымрэ зэхуэдэкъым. Адыгэ 
къуажэхэм дэс сабийхэм бзэр ебгъэщIэ-
ныр гугъукъым, ауэ къалэ еджапIэхэм 
екIуалIэхэм пхуегъащIэркъым. Мыбы ехьэ-
лIауэ грант дэIэпыкъуныгъэр зы хэкIыпIэу 
солъытэ. 

Сочэ къапщтэмэ, абы хыхьэ къуажэхэу 
ШэхэкIейрэ Хьэджыкъуэрэ дэс еджакIуэ 
322-м адыгэбзэр хъарзынэу ирагъащIэ. 
ТIуапсы районым щыпсэу адыгэ уна-
гъуэхэм къыщыхъу сабийуэ зи анэдэлъ-
хубзэр зэзыгъащIэхэм я бжыгъэр 207-рэ 
мэхъу. Ахэр Гъуакъуэ, Агуий-Шапсыгъ, 
Псыбэ дэсхэрщ. 

Адыгэм иIащ зы хабзэ телъыджэ - 
бзылъхугъэм и щхьэфIэпхыкIыр зытри-
хыу зауэ губгъуэм къихьамэ, цIыхухъу-
хэм я Iэщэхэр ирахьэхырт, я напIэр ира-
дзыхырт, зэхэуэр ягъэувыIэрт, апхуэ-
дизкIэ цIыхубзым и пщIэр лъагэти. А 
 хабзэм щыгъуазэт Посыпкин офицерым 
и щхьэгъусэри…

СОЧЭ къалэ и Iэхэлъахэм итащ Нэва-          
гъуэ быдапIэр (Александрие быдапIэ жы-
хуаIэр). 1839 гъэм ар яубыдыну адыгэ гуп 
теуат. БыдапIэм дэс урыс сэлэт 400-р 
къыдэнат абы, къадэIэпыкъуни ямыIэу. 
Бийр зыщыгугъыр хымкIэ къекIуэлIэн         
хуейуэ зэжьэ урысыдзэрат. Адыгэхэр я 
шэм щымысхьыжу быдапIэм трагъэща-
щэрт. Зыгуэр щIэн хуейт, урысхэм къару 
яIэжтэкъым, зэхэуэм куэд дыдэ хэкIуэ-   

ЕгъэджакIуэхэр  зэрыщIэмэ…
Мы IэнатIэм пэрыт егъэджакIуэхэм я 

 лэ жьыгъэм зыщрихьэлIэ гугъуехьхэр къа-
Iуатэ зэпытщ. Нэхъыщхьэр еджапIэм 
 щрагъэдж дерсхэм ящыщу адыгэбзэр 
 мащIэ-мащIэурэ къызэрыпагъэкIуэтырщ. 
ЕтIуанэрауэ, егъэджэныгъэм къыщагъэ-
сэбэпын пособие, программэ, методикэ, 
художественнэ тхылъхэр я мащIэщ. Зэ-
рырагъаджэ  тхылъхэр жьы зэрыхъурэ 
куэд щIащ. КъищынэмыщIауэ, адыгэбзэр 
езыгъэджхэм я щIэныгъэмрэ Iэзагъымрэ 
щыхагъахъуэ курсхэр щыIэн хуейщ. 

Лъэпкъыбзэм зымащIэкIэ зигу щIэуз 
дэтхэнэ зыми и хъуэпсапIэщ адыгэбзэр 
езыгъэджхэм я зэгухьэныгъэ къызэра-
гъэпэщыныр. Мис абы щыубзыхун хуейр 
куэд дыдэ мэхъу. Сабий IыгъыпIэхэмрэ 
еджапIэхэмрэ адыгэбзэмкIэ я пэшхэр зы-
хуей  хуэзэу  къызэгъэпэщын хуейщ, 
лъэпкъ нэщэнэхэр щынэрылъагъу плIанэ-
пэ хэр яIапхъэщ. 

Краснодар, Мейкъуапэ, Налшык щыщ 
лIыкIуэхэр зыхэта видео-конференцым 
къыщыпсэлъащ Адыгэ Республикэм Гу-
манитар къэхутэныгъэхэмкIэ и къэрал 
 институтым и къудамэм и унафэщI Ан-
сыкъуэ Сурэт. Абы я гугъу ищIащ адыгэб-
зэр егъэджыным ехьэлIауэ щIэныгъэлI-
хэм зэфIагъэкIхэм. Я лэжьэгъу Сытымэ 
Сарэ анэдэлъхубзэр хъума хъунымкIэ мы-
хьэнэшхуэ зиIэ Iуэхугъуэхэр утыку къри-
хьащ. 

Дунейпсо Адыгэ Хасэм мы Iуэхум ехьэ-
лIауэ зэфIиххэм къызэхуэсахэр щигъэ-
гъуэзащ АнэдэлъхубзэмкIэ комитетым и 
унафэщI Щоджэн Iэминат. 

Езыхэм я еплъыкIэр къагъэлъагъуэу 
къэпсэлъащ Шапсыгъ Адыгэ Хасэм и 
 тхьэмадэм и къуэдзэ ЛIыфэ Хъэлидрэ 
Хасэм хэт Куэблэ Мадинрэ. 

Мы зэIущIэм кърикIуауэ дэ дызыщы-
гъуазэр Агуий-Шапсыгъ къуажэм адыгэб-
зэмкIэ егъэджакIуэхэр и жэрдэмщIа-       
кIуэу Сочэрэ ТIуапсырэ дэт школхэм 
адыгэбзэр щезыгъэджхэр зыхэт зэгухьэ-
ныгъэ къызэрызэрагъэпэщарщ. Пэжщ, 
иджыпсту мессенджер Iэмалым  тетущ 
зэрагъэпсар, ауэ егъэджакIуэхэр я лэжьы-
гъэм и пIалъэкIэ щызэхъуэжэнымкIэ, 
къэув гугъуехьхэм зэгъусэу хэкIыпIэ къы-
хуа гъуэтынымкIэ ар IэмалыфIщ. Нэ-
хъыщхьэращи, псыпэр зрикIуэм псыкIэри 
ирожэ жаIэ, ар лъабжьэ хуэхъунщи, зэ-
гухьэныгъэ лъэщ къэунэхунщ. 

НЫБЭ  Анзор. 

Адыгэ хабзэм
къызэтригъэувыIат

дат. Бгырысхэр зыгуэрурэ къызэтрамы-
гъэувыIэмэ, хьэбэсабэр къыхрагъэхы-           
нут. 

А быдапIэм къулыкъу щызыщIэхэм 
 ящыщт урысыдзэм и подполковник По-
сыпкиныр. Абы и щхьэгъусэ Марие щы-
гъуазэт адыгэ хабзэми, бзаджагъэ екIуащ, 
урыс сэлэтхэр гузэвэгъуэм къришын му-
радкIэ. Абы и фэилъхьэгъуэхэм нэхъ дахэ 
дыдэу хэт бостей хужьыр щитIагъэщ, жьа-
уэ хъар цIыкIу къищтэри, щхьэпцIэу быда-
пIэм и щхьэм къытеуващ, дыгъэ зригъэу 
хуэдэу къикIухьу. Бзылъ хугъэ щхьэпцIэ зэ-
ралъагъуу, адыгэхэм арыххэу я зэуэныр 
щагъэтащ. 

Урыс сэлэтхэр гужьеяуэ зэхэтт, адыгэ-
хэми  я  напIэмрэ я Iэхэмрэ едзыхауэ 
щытт… Дыгъэ жьэражьэм игъэмэхауэ 
сыхьэт бжыгъэкIэ быдапIэ блыным тетауэ 
жаIэ Марие, урысхэм я къарур къызэры-
гъуэтыжу, бгырысхэм зэрапэщIэтыну 
 Iэмалхэр зэтраублэху. А махуэм быда-         
пIэм зитакъым.

Марие къылъыкъуэкIа акъылымрэ ха-
хуагъэмрэ папщIэ налкъут-налмэскIэ 
гъэщIэрэщIа пхъуантэ цIыкIу тыгъэ хуа-
щIауэ щытащ. Абы и щхьэгъусэ подпол-
ковникым полковник цIэ лъапIэри къыфIа-
щащ. 

ФЫРЭ  Анфисэ. 

Гъатхэпэм и 20-м илъэси 195-рэ 
ирикъуащ Норвегием щыщ тхакIуэ 
щэджащэ, драматург Ибсен Генрик 
къызэралъхурэ. КупщIэ зыщIэлъ,         
гъащIэми цIыхуми я уасэр гунэсу 
уэзыгъэлъагъуф Ибсен нэхъ гъунэ-
гъуу зэдгъэцIыхуну мурад дэзыгъэ-
щIа щхьэусыгъуэхэм язщ абы и пье-
сэ хэр адыгэ театрми щытлъагъуну 
ди нэ къызэрыхуи кIыр. 

ИБСЕН зэрыцIэрыIуэр и театр лэ-
жьыгъэхэрщ. И щIалэгъуэм зыдэп-
лъеинрэ и нэгум къыщIэува тхыгъэм 
гъуэгу зэрыритын Iэмалрэ зэри-
гъуэтам и фIыгъэу жыпIэ хъунущ щIа-
лэм и зэчийм хуиту зэрызиужьар. 
Нобэрей Норвегиер европей къэрал 
щхьэхуэу зэрыщытым дигъэбэлэры-
гъыу, Ибсен зэрихьа лIыгъэм и ина-
гъыр къыдгурымыIуэнкIи хъунущ. 
Абы и зэманыгъуэр зыхиубыда хэкур 
илъэс 400 хъуауэ Данием и унафэм 
щIэтт. А зэманым тепщIыхьмэ, щIа-
лэр нобэ адыгэбзэкIэ тхэ закъуэтIа-

КъБКъУ-м Сокуров Александр къыщызэIуиха режис-      
сёр факультетыр къэзыухахэм я нэхъыфIу къалъытэ,         
илъэс зыбжанэм фильмитI трихыу, ехъулIэныгъэфIхэм 
лъэIэса Бэлагъы Къантемыр и IэщIагъэм къызэры хэ кIы-
жымкIэ хъыбар зэбгритыкIащ. 

«ЗЭФIЭКIАЩ, сэ зыри къысхэнэжакъым. ФильмитIыр 
куэдыщэщ», - а псалъэ зыбжанэр и твиттер напэкIуэцIым 
 иритхэри, кIэщIу и хэщIапIэ псори интернетым щызэхуищIы-
жауэ жаIэ илъэс 32-рэ иримыкъупа режиссёр щIалэм. Илъэс 
зыбжанэ ипэкIэ Къантемыр и пщэ къыдалъхьауэ щытащ «Дэ 
тщыщу къэнэжа закъуэр» американ джэгу-сериалым и зы 
Iыхьэ трихыну. Лэжьыгъэр щекIуэкIыну США-м Iэпхъуэжа 
иужь, щIалэр и лэжьэгъухэм ягурымыIуауэ къыщIэкIри, езым 
хилъхьахэм щыщу фильмыщIэм храгъэубыдар процент 40  
 къудейщ. ИужькIэ хъыбар къэIуауэ щытащ Бэлагъым, Аме-
рикэм щыпсэу адыгэхэм я тхыдэр и тегъэщIапIэу, «Моникэ»        
зи цIэ фильмыщIэ трих хуэдэу. Дигу къэдгъэкIыжыпхъэщ 
 Къантемыр япэ дыдэу игъэува фильм кIыхьым («Теснота») 
адыгэбзэ зэрыхигъэхьар, Кавказ зауэм теухуа псалъэуха зыб-
жани хигъэзэгъэну къызэрыщымыгъупщар. 

IэщIагъэм хуэщIар занщIэу уолъагъу. Ар Сокуровми Iэ-
щIэкIагъэнкъым. ЕджакIуэхэр къащтэри, режиссёр курсыр 
ещанэ илъэсым нэблэгъат абы и унафэщIым тхыгъэ хуигъэ-
хьа иужь, гупым Бэлагъы Къантемыр щыхагъэтIысхьэ-       
жам.

Дауэ пIэрэ егъэджакIуэм хъыбарыщIэр къызэрыщыхъуар? 
А упщIэмкIэ Сокуровым зыхуэзыгъэза журналистхэм ре-
жиссёрым къажриIам гугъэ къыпхуегъанэ. Бэлагъыр и щIа-
лагъкIэ лъэпощхьэпо гуэр Iууауэ щытми, хэкIыпIэ къызэри-
гъуэтыжынум шэч къытрихьэркъым абы. 

«Си жагъуэ хъуащ зэхэсхар, апхуэдэу хъун хуеякъым, - жи-
Iащ Сокуровым, - ауэ Къантемыр сыт ищIэу щытми, згъэщIэ-
гъуэну къыщIэкIынкъым. Сыщогугъ абы и псэлъэкIэ пхъа-
шэри, къызэрызэфIэзэрыхьари лэжьыгъэм и къызэгъэпэ-
щыкIэм епха къудейуэ, иджыри псори зэтеувэжыну. ЩIалэр 
кинематографым хуэщIащ, фIыуэ ирагъэджащ, зигъэпсэху-
мэ, игу къихьэжмэ, псори зэхуэхъужынкIи хъунщ. Хэт ищIэрэ, 
зыгуэрым дэмылэжьэфауэ къыщIокI е нэгъуэщIщ. Урысейм 
 кино щытепхыну тыншщ, гугъу ущIехьын бэлыхь Iуэхум хэт-
къым. Абы ещхькъым ткIийуэ, гущIэгъуншэу, продюсер 
унафэкIэ зэхэт хамэ кинотехыпIэхэр. Сэ сыщогугъ, зэман 
дэкIмэ, Къантемыр кинематографым къигъэзэжыну. Нэ-
гъуэщI зыри хуэщIэркъым абы, сыт иджыри и гъащIэр зыт-
риухуэнур? Си гугъэмкIэ, щIалэм пIалъэкIэ игурэ и щхьэрэ 
 зэтекIауэ аркъудейщ». 

Урысейм щыIэху, Къантемыр Iэгум ису кърахьэкIым хуэдащ. 
Ар зыдэлэжьа псоми, Роднянс кий Александри яхэту, ахъ-
шэшхуэ трагъэкIуадэрт кино те хыным. «Дэ абыхэм зэрагъэкIуа 
мылъкум хуэдиз ди фондым диIэххэкъым. Аращи, зэса тыншы-
гъуэр зэримыгъуэтыжым  игъэгужьеяуэ къыщIэкIынкIи хъу-
нущ Бэлагъыр», - негъэс и гупсысэр Сокуровым. 

Пасэу зи хъэтI къэзыгъуэтыжа, напIэзыпIэм цIэрыIуэ хъуа 
щIалэм иджы зигу тезэгъа жагъуэгъухэм псалъэ мыщхьэпэ-
хэр трагъэIукI. Ауэ хамэр хуэткIийми, Къантемыр зыщыщ 
 Налшык тэмакъкIыхьыну къытохуэ. Хэт ищIэрэ, гъусэ къыхуэ-
хъуа, унэтIыныгъэ пхэнж къезыту къыфIэщIхэр зыкIэригъэхун 
папщIэ, зыгъэпсэхупIэ зритыжми тщIэркъым щIалэ зэчии-
фIэм. 

ЖытIэм и щыхьэтщ мазэ зыбжанэ ипэкIэ езы Сокуров 
 Александр утыку къызэрихьа псалъэхэри. Кавказым зыми 
 кинор щыфIэмыхьэлэмэту, гугъу зыщIригъэхьам мыхьэнэ 
имыIэу къыщIэкIыжа хуэдэу игъэIуащ IэщIагъэлIым. Псалъэ-
макъ къэхъеям щхьэусыгъуэ хуэхъуар режиссёрым и теле-
грам напэкIуэцIым кърилъхьа тхыгъэрт: «Кавказым щыщ щIа-
лэгъуалэм садэIэпыкъун сызэрыхуежьэрэ, а щIыпIэм 
щыпсэухэм хабзэ яхуэхъуащ езыхэм къахэкIыжа режиссёр-
хэм я лэжьыгъэр ягъэпудыныр, щIалэгъуалэм гъуэгу къра-
мытыныр. А псоми дэкъузэныгъэ лъэхъэнэхэр уигу къа-
гъэкIыж. Мыдэ лъэпкъым езыхэм я мэ зыщымыуа щэнхаб-
зэщIэ яхэтпщэну хэдгъэзыхь уи гугъэнщ, кинематографием 
къыщетшалIэкIэ. Аращи, езы лъэпкъым ар къарууэ иIэмкIэ 
зыбгъэдеху, и Iуэху зедмыхуэну, зэрыщыту къэдгъэнэну 
къыдэлъэIум ещхьу. Къэбэрдей-Балъкъэрми абы пэгъунэгъу 
республикэхэми кинематографиери щэнхабзэри ауи щафIэ-
гъэщIэгъуэнкъым. Ар си щхьэкIэ згъэунэхуащ. А щытыкIэр 
схъуэжын папщIэ сызыхуежьауэ зыри къызэхъулIакъым. 
АбыкIэ зыкъэзумысын хуейщ. Кино еплъхэми, лъэпкъ къу-
лыкъущIэхэми, Кавказым ис нэхъ зыхузэфIэкIхэми ахэр 
 къафIэIуэхуркъым. Абыхэмрэ дэрэ зэгъусэу дызыхэт щэнхаб-
зэр зэдэлэжьэжыфыркъым, а щытыкIэм кърикIуэнури нэ-
рылъагъущ. Динымрэ политикэмрэ епха ислъам дуней - аращ 
щIыналъэм къыпэплъэр. Лъэпкъыр зыхуейр арамэ, сыт 
пщIэн? Ар абы хуитщ», - итхащ Сокуровым. 

А тхыгъэм  япэу пэджэжахэм язщ осетин блогер Пухаев  
Алик: «Урысей режиссёрым Кавказым щыпсэу лъэпкъхэм 
щэнхабзэмрэ гъуазджэмрэ я пIэкIэ «политикэм епха ис-
лъамыр» къыхаха хуэдэу жеIэри, мэтхьэусыхэ. ПщIэ зыхуэсщI 
режиссёрым ар и япэ тхыгъэкъым, империалист IэбэкIэ 
 къыщигъэлъагъуэу. Иджыпсту абы «кавказ къулыкъущIэхэм», 
«кавказ бейхэм» езым къыщIигъэкI гъуазджэм и хьэтыр 
ямылъагъуу жеIэ. Нэхъ пасэу режиссёрыр Путиным и   пащ-
хьэм щытхьэусыхауэ щытащ «Кавказыр лъэпкъ щхьэхуэхэм 
яхухэха мэхъу», сытми, урысхэр йоIэпхъукIри, унафэр абы 
щыпсэухэм яIэрохьэ, жиIэу. Кавказым езым и гъуэгу, и щэн-
хабзэ къызэрыхихыжым егъэшынэ. Сыт-тIэ езым дэкъузэ-
ныгъэм дыкъригъэл хуэдэу зыщIищIыр? Кавказым щыпсэу-
хэм я нэхъыбэм я лъабжьэу къалъытэж ислъамыр. Ара Со-
куровым игу темыхуэр? НтIэ, трих фильмхэм иригъэплъыну 
нэгъуэщI зыгуэрхэр кърырелъыхъуэ». 

Режиссёр цIэрыIуэм и утыку псалъэм пэджэжащ КъШР-м 
щыщ  адыгэ  усакIуэ   Бемырзэ  Зураби: «Сокуровыр цIы-
хушхуэщ. И гуащIэм хэпсэукIыж дэтхэнэ творческэ цIыхуми 
хуэдэу, ар хуитщ дэ дызэрыщыгугъ Iуэху еплъыкIэ къимы-
гъэлъэгъуэну. «Сокуровым и гъэсэнхэр» щыжыпIэкIи, ар 
щIыхуэу къуата пщIэуэ аращ, зыгуэр къызэрыпхэкIынум и 
щыхьэту, армыхъумэ хъуа хьэзыру узэрыщытым и нэщэнэ-
къым. Ауэ «лъэпкъым къыхихам» теухуауэ щыпсалъэкIэ, Со-
куровыр захуэкъым. Ди щэнхабзэ зызыужьым зи Iуэху 
 дэ зыгъэкIыж бюрократиеми Iумпэм къэзыщI къулыкъущIэхэ-
ми ямылъэхъэфыну щыIэ гъуэгу закъуэр къыхихауэ, гугъу ехь 
пэтми, ипэкIэ кIуэцIрокI. Зыри хуиткъым а гъуэгур мыхьэнэн-
шэу къилъытэнуи ар зыужьыныгъэм зэрыхуэхейм къыхиха 
хуэдэу жиIэнуи. Абы зэрыпсэун Iэмалщ къилъыхъуэр, и 
къыхэхыкIэр политикэми динми зыкIи елъытакъым. Апхуэдэ 
щIыкIэу лъэпкъым езым и гупсысэкIэр зэригъэзахуэу ар-
къудейщ. Сокуровым дэ дыкъызэрыгурымыIуэным хуэдэ 
дыдэу, дэри езыр къыдгурыIуэркъым. Ар зэлъытар ина  гъ-
цIыкIуагъракъым, дуней еплъыкIэкIэ дызэрызэтемыхуэрщ. Сэ 
фIыщIэшхуэ хузощI режиссёрым ди кино гъуазджэм хэлъ-
хьэныгъэ хуищIам щхьэкIэ, ауэ ар къызэрысщыгугъ Iуэху 
еплъыкIэ симыIэнуи сыхуитщ».

Пэжу пIэрэ?

Адыгейм щыщ журналист, 
АГУ-м урымыбзэр щезы-
гъэдж, гъэкIэ студентхэр 
Италием зышэ Панеш Саи-
дэ, Пеппер жиIэм и пэ-
жыпIэр зэхигъэкIыну, езы-
ми интервью къыIихын и 
мураду, гъуэгу техьэри, 
щIэ ныгъэлIыр дунейм ехы-
жауэ къыщIэкIащ. Саидэ 
зыхуэзэфар Да Винчи и 
 музейм и унафэщIырщ. 
Абыи шэчышхуэ къытри-
хьэрт сурэтыщI щэджащэм 
и анэм епха «адыгэ вер-
сием». 

Я лъэпкъэгъу цIэрыIуэм  
и гъащIэ гъуэгур зыдж щIэ-
ныгъэлI щымащIэкъым 
Ита лием. Апхуэдэ зыбжа-
нэм Леонардэ и анэр 
 къа щэхуа пщылIу зэрыжа-
Iэм игу зригъэбгъэжырти, 
ар зэрыпцIыр къыщIигъэ-
щыну арат нобэ дызы теп-
сэлъыхь Вечче Карлэ еры-
щу дэфтэрхэм щIыхэплъэр. 
«Лэжьыгъэм иужь сыщIи-
хьар Катеринэ зи цIэу жы-
хуаIэ Да Винчи и анэр зэ-
рыурымыр, зэрымып щы-
лIыр наIуэ къэсщIын пап-
щIэт, арщхьэкIэ си па-
щхьэм къихута щыхьэтхэм 
срагъэкIуэтащ», - жеIэ къэ-
хутакIуэм. Леонардэ хуэ дэ 
цIыхушхуэм и анэр пщылI 
мыхьэнэншэм къилъхуауэ 
зи гум имыдэ щIэныгъэ-
лIым уэри щIыри зэригъэ-
дзэкIа нэужь, Катеринэ 
 Екъуб зи цIэ, Кавказ Ищ-
хъэрэм щыщ адыгэпщым 
зэрипхъур къищIауэ жеIэ. 

 Вечче Карлэ Флорен-
цием и къэрал архивым 
къыщигъуэтащ Да Винчи и 
анэр гъэрыпIэм къизыша, 
нэгъуэщIу жыпIэмэ, и уасэр 
щIату, хуитыныгъэ зэрыра-
та дэфтэрыр. 1452 гъэм 
щэкIуэгъуэм и 2-м ятха а 
тхылъымпIэм нотариусу, 
хабзэзехьэу щыта щIалэ 
цIыкIум и адэм и IэщIэ-
дзыр щIэлъщ. Мэлыжьы-
хьым и 15-м дунейм къы-
техьа Леонардэ абы щы-
гъуэ илъэс ныкъуэ хъуми 
арат. Вечче зэрыжиIэмкIэ, 
IэнатIэфI зыIыгъ Да Винчи 
Пьеро хабзэкIэ щхьэгъусэ 
хуэхъуа нэгъуэщI цIыхуб-
зым бын щыдимыгъуэтым, 
илъэсищкIэ и анэм ипIа 
 Леонардэ езым и деж 
ишэжри, и унэцIэри ири-
тащ. Да Винчи и щIэныгъэ 
куури, бгъэдэлъ Iэзагъри 
къызыбгъэдихар и адэм 
къыхуигъуэта егъэджа кIуэ-
хэрщ. 

Леонардэ теухуауэ но бэ-
рей цIыхум и нэгум псом 
япэ къыщIэувэр ар цIэры-

Iуэ зыщIа «Монэ Лизэ» 
сурэтырщ. Ауэ ар сурэтыщI 
къудейуэ щымыту, куэдым 
хуэIэзэ цIыху гъэщIэгъуэнт. 
Да Винчи и цIэм ирапх 
цIыху цIыкIум нобэ имыIэу 
къыхузыфIэмыгъэщIыж 
Iэмэпсымэхэр: бжьыны ху-
пIытIыр, лъакъуэрыгъажэр, 
хы щIагъ кхъухьхэр, лэ ныс-
тэр, танкыр, парашютыр, 
лъэмыж зэгуэкIыр, иджы-
ри нэгъуэщI куэд. Да Вин-
чищ япэу уэгум ихьэф 
кхъухь лъати, жьыхулъати, 
мывэ рыдзи къэзыгупсы-
сар. Езыр-езыру къэзыжы-
хьыф, шэрхъиплI зыщIэт   
гури абы и нэгум япэу къы-
щIыхьагъэнщ. Куэд щIа-
къым къызэрахутэрэ, и       
су рэтхэр зэмыкIуэкIын пап -
щIэ, Леонардэ абыхэм джэ-
дыкIэ уда ящихуэу зэ ры-
щытар. Абыхэм узэ ры-
зыщIашэ къарури физикэ 
IэмалкIэ абы ирихьэлIа 
щэхум и фIыгъэщ. 

Фи нэгу къыщIэвгъэхьэт, 
ЩоджэнцIыкIу Алий е 
 КIыщокъуэ Алим «адыгэ 
ны  къуэщ», и адэр е и анэр 
адыгэкъым хужаIэмэ, дэ 
зэрызытщIынкIи хъунур. 
Апхуэдэ гуэрщ мы ма-
хуэхэм Италием щекIуэ-
кIыр. Нэхъ лъапIэ дыдэу 
 къалъытэ я хэкуэгъухэм яз, 
къызэрыщIэкIымкIэ, «и ны-
къуэм нэс фIэкIа итальян-
къым». 

ХъыбарыщIэр дунейм 
щызэIэпызых журналист-
хэм ди къэралым щыщхэри 
къакIэрыхуркъым. «Да Вин-
чи Леонардэ и анэр Уры-
сейм щыщ лъэпкъым къы-
хэкIауэ къыщIэкIащ», - ятх 
абыхэм, къащIам ири-
гушхуэу. 

«Сыт дэ абы къытхуи-
хьыр?» - жызыIэхэми жэуап 
гуэр яхуэфащэу къыдо-
лъытэ. Тхыдэр щIаджыр за-
цIыхужын папщIэщ. Сыт 
хуэдэ цIыху лъэпкъыгъуэ 
дыкъызытехъукIар? Сыт 
хуэдиз ди лъым «къыхуэ-
гъэпкIынур?» А упщIэхэрщ 
зи жэуап къэтлъыхъуэр, 
 армыхъумэ урымхэм 
«закIэрытцIэлъын» хъуэп-
са пIэ диIэкъым, дызэ ры-
щытуи дызрокъуж. «Дэ ап-
хуэдэу дыхъуфынукъым» 
жыдмыIэу, тхузэфIэкIым 
дытегушхуэн папщIэщ а 
псори къыщIэдулъэпхъэ-
щыр. «Адыгэ цIыхубзым и 
лъы ткIуэпсым лъэхъэнэ 
псо ехъуэжыф» жезыгъэIа 
ди япэ итахэм я мэ гуэр 
иджырейхэм къыткIэрихы-
жу пIэрэ?! Дывгъэлъыхъуэ, 
къэдвгъащIэ, зыдвгъэужь! 

ГъащIэр  джэгупIэу  къыпщыхъумэ
къуэхэм ещхьу арат. Езым Берген 
(Бахъ сэн, Тэрч хуэдэ къалэ нэхъ 
цIыкIум) дэсу норвегыбзэкIэ пьесэ зэ-
хилъхьэу, апщIондэху Налшык хуэдэ 
щыхьэру щыт Христианием иджыри 
даниебзэкIэ пьесэхэр щагъэуврэ ак-
тёрхэри хамэ лъэпкъым щыщу. Ибсен-
рэ абы и ныбжьэгъу хэкупсэхэмрэ ар 
ямыдэу, ныкъуакъуэхэрт. 1863 гъэм 
театритIыр зэхыхьэжщ, Генрик абы и 
унафэщI ящIри, абдежым щегъэ-
жьауэ и анэдэлъхубзэмкIэ фIэкIа пье-
си итхакъым, спектакли игъэувакъым. 
И тхыгъэхэм а зэманым лъабжьэ яхуи-
щIыр норвегхэм я IуэрыIуатэрт. 

Ибсен и тхыгъэхэм хэджыхьа дэтхэ-
нэми гу лъитэнущ абы и лIыхъужьхэм 
ахъшэ къалэжьыным трагъэкIуадэ 
къарум. Езы тхакIуэр зыхэпсэукIын 
къыхуэлэжьыфу щыхъуар 1864 гъэрщ. 
Абы иужькIэ Италием Iэпхъуэри, и 
тхыгъэ нэхъыфIхэр щитхар а къэра-
лырщ. 

Италием Ибсен и Iэдакъэ къы щы-
щIэкIащ щIалэр занщIэу цIэрыIуэ 

зыщIа «Пер Гюнт» пьесэр. Григ Эдвард 
и макъамэ дахащэр щIэлът спектак-
лым хэува уэрэдхэм. «Сольвейг и уэ-
рэ дыр» хуабжьу зыгъэIуар а тхыгъэ-
ращ. 

«Адыгэбзэм и къару» сайтым илъщ 
Ибсен и пьесэхэм я нэхъ цIэрыIуэу 
къа лъытэ «Къупщхьэгуащэ унэр». Ду-
ней тетыкIэ зэмыщхьхэр щызэпэщIи-
гъэувэ мы лэжьыгъэ телъыджэм Иб-

сен гъащIэр зэрыщытыххэу къыще-
гъэлъагъуэ. Хабзэр зи нэрыгъ лIы зэ-
пIэзэрытымрэ ар фIыщэу зылъагъу и 
щхьэгъусэмрэ я зэхуакум пцIымрэ 
пэжымрэ, къалэнымрэ щхьэ зы фIэ-
фIагъымрэ, хабзэмрэ гущIэгъумрэ 
щызэпэщIегъэувэри, Ибсен цIыхур зэ-
са дуней дахэр къызэрегъэдзэкI, къы-
кIэлъыкIуэ лъэбакъуэр иригъэчын 
пап щIэ, цIыхур езым IэбжьанипщIкIэ 
зызыхиукIа тыншыгъуэм кърилъэфу. 
Аращ къащыщIыр зи лIыр ахъшэ 
щIыхуэкIэ зыгъэхъужа Нори, абы и 
пцIым къригъэла Торвэлди. ЦIыхуфI-
хэм я тIасхъапIэр къызэрыщIигъэ-
щым хуэдэ дыдэу, Ибсен зэ Iуплъэгъуэ-
кIэ удэзымыхьэх цIыхухэми я фIым и 
кIуапIэр кърегъэгъуэтыжри, насы пы-
фIэ зэрыхъуну хэкIыпIэр я нэгум къы-
щIегъэувэ. ГъащIэр - псэупIэщ, цIыхум 
и зыужьыныгъэмрэ щIэныгъэмрэ 
хуэщIауэ. Ар зыр адрейм фэ зытри-
гъауэу къыщигъапцIэ джэгупIэу къэп-
лъытэмэ, Норэрэ Торвэлдрэ ещхьу, 
Iэнлъэ къэчам и пащхьэ укъихутэжын-
кIи хъунущ, къыджиIэ хуэдэщ тха-
кIуэм. 

IэбэкIэ пхъашэ

ахэр зытхахэм нэсу жэуап яхь. 

КъБР-м федеральнэ пощт 

зэ пы щIэ ныгъэхэмкIэ и 
управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарь Къаншо-

(1, 2-нэ нап.), корректорхэм я дэIэпы-
къуэгъу Елмэс ФатIимэ.

КомпьютеркIэ газетым и теп лъэр 
ящIащ Ныр Саидэ, Щомахуэ Ма-
рианнэ.

Сурэтхэм елэ жьар Бицу Жаннэщ.

«Издательство «Южный 
регион» ООО-м щытра-
дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Урысей гвардием и управленэу 
 КъБР-м щыIэм лицензэ зыт-хуит зыщI 
и центрым цIыхухэм захуегъазэ, дгъэ-
лъэпIэну махуэшхуэхэр къызэрыб-
лагъэм къыхэкIыу Iэщэхэр абы хухэ-
мыха щIыпIэхэм къыщамыгъэ сэ-
бэпыну. 

ФИГУ къэдгъэкIыжынщи, апхуэдэ 
 хабзэм ебакъуэхэм административ-          
нэ жэуап яхь Урысей Федерацэм и 
 законодательствэм ипкъ иткIэ. 

Хабзэм къызэрыщыхьамкIэ, адми-
нистративнэ къуэдыуэ тралъхьэнкIэ 
 мэхъу сом мин 40-м щыщIэдзауэ мин 50-
м нэс, Iэщэмрэ абы и пIатIронхэмрэ 
къытрахыу, е илъэсрэ ныкъуэм щы-
щIэдзауэ илъэсищкIэ, Iэщэ къищэхуну 
икIи ихъумэну, ар зэрихьэну хуит ямы -
щIу, Iэщэмрэ абы и пIатIронхэмри къы т-
рахыу.  

Апхуэдэуи а хабзэм ебэкъуа  чэф гупым 
е зы цIыхум ардыдэр къапоплъэ, адми-
нистративнэ къуэдыуэ сом мин 50-м 
щыщIэдзауэ мини 100-м нэс япшыну. 

Урысей гвардием и управленэу
КъБР-м щыIэм и пресс-IуэхущIапIэ. 

«Кавказ» феде ральнэ 
гъуэгум щыщ Iыхьэу 
Къэбэрдей- Балъкъэрым 
и Бахъ сэн районым хиу-
быдэм ще кIуэкIащ хабзэ 
 яхуэхъуа, гъуэгухэм шы-
нагъуэншэу щызе кIуэ-
ным, нэщI зыIыгъыу 
 ру лым дэсхэм яхуэгъэза 
псапащIэ. КъБР-м и  ав- 
тоинспекторхэр, жыла-
гъуэ, дин IуэхущIапIэхэм 
я лIыкIуэхэр щIэупщIащ 
рулым дэс хэм я узынша-
гъэм  икIи нэщIхэм хъур-
мэрэ псырэ иратащ.

 
РУЛЫМ дэсхэм автоин-

спекцэм и лэжьа кIуэ хэм 
ящIыгъуу зыхуагъэзащ 
КъБР-м щыIэ  МВД-м 
дэлажьэ Жылагъуэ со-
ветым и тхьэмадэ Мэ-
къушэ Руслан, КъБР-м и 
Мус лъымэнхэм я дин 
 Iуэ  хущIапIэм  и уна  фэ -
щIым и къуэдзэ,  КъБР-м 
и волонтёрхэм я «Уи гъу-
нэ гъум д эI э пыкъу» сабий-
щIалэ гъуалэ республикэ 
гупымрэ «КъБР-м и 
 гъуэгухэм ав томобиль 
 з э жьэ хэуэ хэр къы щы мы-
гъэ хъун» жылагъуэ зэ гу-

Налшык дэт Музыкэ теат-
рым иджыблагъэ щагъэ-
лъэгъуащ Чайковский Пётр  
и «Иолантэ» зы акт хъу 
оперэр.

ЧАЙКОВСКЭМ иужьрейуэ 
итхауэ къалъытэ оперэм хуэ-
дэ имыIауэ жаIэ щIэныгъэлI-
хэм. Ар ди къэралым и щIы-
пIэ куэдым ноби зэрыщагъэу-
выр а Iуэхум щыхьэт тохъуэ.    
Уи нэкIэ плъэгъуа иужькIэ гу-
рыIуэгъуэ мэхъу абы режис-
сёрхэр дихьэхыу щIелэжьыр. 
Сыт зэмани цIыхум къыде-
кIуэкI гурыгъу-гурыщIэм, зэ-
хэ  щIыкIым, дуней еплъыкIэм 
теухуащ мы тхыгъэ телъы-
джэр.

Герц Генри «Дочь короля 
 Рене» и драмэр лъабжьэ 
зыхуэхъуа оперэр 1892 гъэм 
Петербург дэт Мариинскэ 
 театрым япэу утыку къыщра-
хьауэ щытащ. Театр Иным ар 
щыщагъэувар 1893 гъэращ. 
НэгъуэщI щIыпIэхэм ящыщу 
ар япэ дыдэу Гамбург (1893 
гъэ), абы яужь Копенгаген 
(1893 гъэ), Стокгольм (1893 
гъэ), Мюнхен (1897 гъэ), Венэ 
(1900 гъэ), Болонья (1907 гъэ), 
Ослэ (1929 гъэ), Будапешт 
(1929 гъэ), Люблянэ (1938 гъэ) 
ща гъэ лъэгъуащ.

Совет зэманыр къэунэхуа 
нэужь 1923 гъэм Ленинград 
дэт  Оперэ театр цIыкIум 
япэу щагъэуват. 1940 гъэм 
Театр Иным абы цIыхушхуэ 
щеп лъауэ щытащ. Совет 
 Союзым хыхьэ къалэхэу Ере-
ван (1947 гъэ), Одессэ (1952 
гъэ), Баку (1954 гъэ), Душан-
бе (1955 гъэ), Къэзан (1958 
гъэ), Ашхабад (1959 гъэ), Ал-

Санкт-Петербург щыIэ «Кавголово» зыгъэсапIэ цен-
трым мэлыжьыхьым и 9 - 15-хэм щызэхэтащ узынша-
гъэкIэ щыщIэныгъэ зиIэхэм яхухэха, пауэрлифтин-
гымкIэ Урысейм и зэхьэзэхуэ. КъБР-м щыщу зэпеуэм 
хэтащ ГъукIэлI Ислъам. 

ЗИ ГУГЪУ тщIы зэхьэзэхуэм къекIуэлIат УФ-м и щIы-
налъэ 40-м нэсым къикIа спортсменхэр. Хьэлъэ къэ-
IэтынымкIэ зэпеуэу ГъукIэлI Ислъам зыхэтам зэуэ япэ 
увыпIитI къыщыхуагъэфэщащ. Килограмми 107-рэ зи 
хьэлъагъхэм я зэхьэзэхуэм хэту, щIалэм килограмм             
210-рэ зи хьэлъагъ штангэ къиIэтыфри, япэ увыпIэр               
къихьащ. И ехъулIэныгъэ псори зэхалъхьэжа иужь, Ис-
лъам аргуэру япэ увыпIэ къыхуагъэфэщащ, псори зэ-          
хэту килограмм 601-рэ къызэриIэтыфам папщIэ. 
ТекIуэныгъитIми я щыхьэту, ГъукIэлIым дыщэ меда-             
литI къихьри къэкIуэжащ. Ди лъэпкъэгъу щIалэм и                      
ехъулIэныгъэхэмкIэ дохъуэхъу. 

КЪУДЕЙ Iэминэ. 

СурэтыщI гъуазджэхэмкIэ музейм, Тка-
ченкэ Андрей и цIэр зезыхьэм, мы махуэ-
хэм щагъэлъагъуэ Урысей Федерацэм 
щIыхь зиIэ и сурэтыщI, КъБР-м 
 гъуа   зджэхэмкIэ щIыхь зиIэ и лэжьакIуэ, 
Хэку зауэшхуэм и ветеран Ваннах Ми хаил 
Александр и къуэм и IэдакъэщIэк Iх эр. 
«Россия - родина моя» зи фIэщыгъэ 
выставкэр къызэIуахащ ТекIуэныгъэ 
Иныр мы гъэм илъэс 78-рэ зэрырикъум и 
щIыхькIэ, езы сурэтыщIыр къызэ ралъ-
хурэ илъэси 115-рэ щыхъум ирихьэ лIэу. 

ЖИВОПИСЬ, графикэ лэжьыгъэ гъэ-
щIэгъуэну пщIы бжыгъэхэр утыку къыщ-
рахьащ музейм и пэшхэм. Ахэр сурэты- 
щIым и IэдакъэщIэкIхэм я зы Iыхьэ мащIэщ. 
Дэтхэнэми къытощ Михаил и нэкIэ илъэгъуа, 
и псэр дэзыхьэха, гупсысэ гъэ щIэгъуэн и 
 гущIэм къыщызыгъэуша зы щIыпIэ гуэр. Ар 
бгыуэ е къуршу, тафэу е джабэу, унэу е 
 псэущхьэ гуэру, цIыхуу е хьэпщхупщу щрет. 
НаIуэщ, щхъуэкIэп лъы кIэщ, хуабагъэ гуэр 
къызыпкъры мыкIыу зы яхэткъым. Нэхъыщ-
хьэращи,  зэманри пэмылъэщауэ, теп лъа-
фIэхэщ, те лъыджэхэщ. Ахэр псори музейм 
игъэ лъэгъуэн папщIэ къезытар Ваннах Ми-
хаил ипхъу Натальещ.

Япэу къэпсэлъапIэр хуит хуащIащ  КъБР-м 
ЦIыхухэм я хуитыныгъэр хъумэ нымкIэ и 
уполномоченнэ Зумакулов Борис. 

- Михаил сэ фIыуэ сцIыхуу щытащ, зы 
унэм дыщыпсэуащ. Абы щIэх-щIэхыурэ 

1984 гъэм Инджылызым 
къыщалъытащ мэлы жьы-
хьым и 19-р Ажэгъуэмэм и 
махуэу. Абы иужькIэ, куэд 
дэмыкIыу, а Iуэхур ЩIы 
 Хъурейм тет къэралхэм я 
нэхъыбапIэм щагъэлъа-
пIэу щIадзащ. 

ЩIЫШЫЛЭ мазэм къы-
щегъэжьауэ мэлыжьыхьым 
ику хэм нэсыху гъэгъа  теплъэ 
зиIэу щIы щхьэфэм адэкIи-
мыдэкIи къы щыхэж къэкIы-
гъэ пасэ цIыкIухэр, гу зэ-
рылъатамкIэ, щыгъуэ лэжыр 
хуабэр щIыIэм те кIуэу, гъат-
хэр къызэрихьар ипэжыпIэ-
кIэ наIуэ хъуа иужькIэщ. 

ГъэщIэгъуэнщ, ажэ гъуэ-
мэм латиныбзэкIэ  фIа ща 
Galanthus псалъэм «шэ 
къы зыщIэувэ удз гъэгъа» 
егуп сысыкIэм дызэры хуи-
шэри. Сыту жыпIэмэ, зи 
гугъу тщIы къэкIыгъэ пасэ 
цIыкIухэр  теплъэу яIэмкIэ 
хуомыгъэ фэщэну ху-
жьыбзэщ, къы  зыхэпщ 
 уэ сым и фэм къы зэ рыщ-
хьэщыкI щымыIэу. 

Ауэ щыхъукIи, Уэсхэ-
кIыкIым (адыгэхэр апхуэ- 
дэуи йоджэ а къэкIыгъуэ 
лъа гъугъуафIэ цIыкIум) и 
махуэм  зыхыдигъащIэр 
 гъатхэм къыдэгъуэгурыкIуэ 
хуабэрщ, абы къыдэунэху, 
гугъэ щIэхэмкIэ гъэнщIа 
 гу къыдэжырщ. УэсхэкIыкI 
щIыфIащар, а къэкIыгъэр 
псоми епэсэкIыу щIы 
 щхьэ  фэм къызэрытехьэрщ. 
Ауэ щыхъукIи, абы и лIэу-
жьы гъуэ гуэрхэм адыгэхэр 
зэреджэу щыта адрей пса-
лъэхэри къэтхьынщ: «ажэ-
гъуэмэ», «ажэгъуэмэ пэж», 
«ажэгъуэмэ пасэ». 

АтIэми, щIымахуэ уэсым и 
кIэкъинэ къесыгъуэр  жыг 
лъабжьэхэм щыкIэщIэт-
кIухьыжыным пэмыплъэу, 
щIыгум щIэмызэгъэжу 
«къып   хызытхъ» уэсхэ кIы-
кIыр дунейгъэдахэу къы зэ-
рыу нэхум шэч хэлъкъым.

Зыхуэсакъыпхъэщ
Ди планетэм ажэгъуэмэ 

лIэужьыгъуэу 20-м нэблагъэ 
къытенэжами арагъэнущ. А 

Иолантэ и дуней телъыджэр

ма-Ата (1961 гъэ) щагъэуват 
оперэр.

2015 гъэм ар икъукIэ дахэу 
утыку къыщрахьауэ  щытащ 
Театр Иным. Ленинград  щIы-
налъэм хыхьэ Ивангородскэ 
быдапIэм (2021 гъэ) а оперэм 
и лIыхъужь нэхъыщ хьэм и 
ролыр щигъэзэщIауэ щытащ 
зи нэхэм ямылъагъу уэрэ д-
жы IакIуэ цIэрыIуэ Чэныб 
Нэфсэт. Абы цIыхуу къекIуэ-
лIам яфIэтелъыджэ хъуат 
Нэфсэт и ролыр зэригъэзэ-
щIамрэ и макъ гуа кIуэмрэ.

Оперэ гъуазджэр зы щхьэ-
кIэ нэхъ лъагэ зыщIауэ къа-
лъытэ «Иолантэ»-р Налшык 
дэт Музыкэ театрым щыла-

жьэ  хэми телъыджэу ди па-
щхьэ кърахьащ.

Театрым и артистхэр илъэс 
ныкъуэм щIигъукIэ елэжьащ 
мы оперэм. Абы и режиссёр 
Дэбагъуэ Роман илъэсипщI 
ипэкIэ, концерт щIыкIэм иту, 
ар къалэдэсхэм я пащхьэ 
 кърихьауэ зэрыщытар куэ-
дым ящIэж къыщIэкIынщ. 
Абы щыгъуэ Музыкэ театрыр 
зэрахьэрти, зыхуей хуэзэу 
бгъэувыну гугъут. Иджы ди 
республикэм щыпсэухэр опе-
рэм зэрыщыту еплъыну Iэ-
мал яIэщ. Ар теухуащ Рене 
пщым ипхъу хьэфизым. Рене 
(ролыр зыгъэзащIэр Красов-
ский Алексейщ, Сац Наталие 

и цIэр зэрихьэу Москва дэт 
 театрым и артистым) и пхъум 
и нэхэм зэрамылъагъур пща-
щэм щабзыщIыну унафэ 
ищIащи, псоми егугъуу щIа-
хъумэ. Пщым и пхъум и ро-
лыр Щоджэн СэIихьэт егъэ-
защIэ. Абыхэм я уардэунэм 
зыри щIагъэхьэркъым, хэт 
щIыхьэми яукIыну унафэ 
быдэ щыIэщ. 

Илъэс бжыгъэ кIэ хъыджэб-
зым кърагъащIэркъым и 
нэхэм зэрамы лъагъур, нэхъ 
пэжу жыпIэмэ, хъыджэбзым 
ищIэркъым адрей цIыхухэм я 
нэм илъагъуу. Иолантэ и ма-
хуэхэр  на с ы пы фIэу, и ныб-
жьэгъу хъыджэбзхэм яхэсу 

егъакIуэ. Ауэ гурыщхъуэ ищIу 
щIедзэ зыгуэр къыщабзы -
щIу. Ио лантэ зэрынэфым и 
закъуэкъым имыщIэр, абы 
жраIэркъым и адэр зэры-
пщыр. Хъы джэбзым дохутыр 
Iэзэ кърагъэплъам жеIэ Ио-
лантэ зэ  рынэфыр кърагъа-
щIэмэ, хъужынкIэ хъуну.    
Пхъур хуэ сакъыу зыхъумэ 
адэм идэркъым щэхур нахуэ 
ищIын, мэшынэ и пхъум и 
щхьэм  мыгъуагъэ хуихьы-
жынкIэ.

Иолантэ зэрынэфыр адэ-
кIи къищIэну хъунтэкъым, уа-
р дэунэм къэкIуа лIыхъусэ-
жьи тIыр къэмыхэшамэ. Во-
демон лIыхъусэжьым (ролыр 
Жубоев Джамболэт егъэза-
щIэ) хъыджэбзыр зэрилъа-
гъуу и дахагъэм итхьэкъури, 
зэ   рымыщIэкIэ пэжыр жри-
Iащ.

Iуэхур зытетыр къэзыщIа 
Ио лантэ фIэщхъуныгъэ 
егъуэт ри, и нэ хэри къоплъэж.

Мы оперэм и гупсысэ нэ-
хъыщхьэр цIыхум и дуней еп-
лъыкIэр, лъа гъу кIэр и гум 
къы зэрыщежьэрщ. Нэм 
илъа гъум нэхърэ гум илъа-
гъум нэхъ мыхьэнэшхуэ зэ-
риIэрщ.  ИкъукIэ телъы джэщ 
Иолантэ и нэхэр къэп лъэжауэ 
утыкум къыщихьэ теп лъэ-
гъуэр. Абы  и адэр, Ве демон, 
и ныбжьэгъу хъыджэбзхэр, 
къэзыухъуреихь дуней дахэр 
япэу илъагъуу аращ. ЦIыху 
къы зэ рыгуэкIхэр ды зэсэжа 
дунейм зыщимыгъэнщIу зе-
плъыхь зи нэхэр къэплъэжа 
хъыджэбзым.

Оперэм и дирижёрыр 
 КъБР-м щIыхь зиIэ и артист 
Щэбэтыкъуэ Заурщ. И адэ 
Натбий и Iуэхум пызыща 
 щIалэр иджы япэу дирижёру 
утыку къихьащ. 

«Иолантэ» оперэр балигъ-
хэм папщIэ таурыхъ дахэщ, 
дэтхэнэми гупсысэ къы-
зыхихынщ. 

ИНЭРОКЪУЭ  Данэ.

Гъэлъэгъуэныгъэхэр

Дыкъэзыухъуреихь  дахагъэр
сурэткIэ  дегъэлъагъу

сыхуэзэрт, мольбертыр иIыгъыу щIыуэп- 
сым и дахагъэ гуэр къиубыдын папщIэ 
пщэдджыжьым жьыуэ е пщыхьэщхьэ 
 хуегъэ  зэкIыу щIэкIыу. Сэ сщIэркъым иджып-
сту зэрыщытыр, ауэ нэхъ пасэм щыгъуэ 
СурэтыщIхэм я зэгухьэныгъэм и зэIущIэхэр 
гуащIэу екIуэкIыу щытащ. А IуэхущIапIэм 
 къулыкъушхуэ щызэрихьакъым Михаил, ауэ 
си нэгу щIэкIащ зэщыхьэпэным нэсауэ зэ-
дауэ сурэтыщI хэр и псэлъэкIэ щабэмкIэ 
зэрытриуIэ фIэ жыфыр. ПщIэшхуэ къызэры-
хуащIым  и зы щыхьэтщ ар, - игу къигъэкIы-
жащ Зума куловым. - Сэ слъэгъуащ ар школ-
хэм    кIуэуэрэ сабийхэм яхуэзэу зэрыщытар. 
ЗэрызэчиифIэм къыдэкIуэу ар икIи гуапэт, 
цIыхугъэшхуэ хэлът, и Iэр къызыпе кIуэкIыну        
сыт хуэдэ IуэхукIи къыбдэIэ пыкъунут. 

Ваннах Михаил и гъащIэм, и гуащIэм,        
и дуней тетыкIэм, и хьэл-щэным, нэгъуэщI 
куэдми я гугъу ящIу зэIущIэм къыщып -       
сэ лъащ КъБР-м и СурэтыщIхэм я зэгу-
хьэныгъэм и унафэщI Къаныкъуэ Жаннэ, 
жылагъуэ лэжьакIуэ, лъахэхутэ цIэрыIуэ Кот-
ляров Виктор, музейм гъэлъэгъуэ ныгъэхэр 
къызэзыгъэпэщ и къудамэм и унафэщI 
 Леонтьевэ Нинэ.

ЗэIущIэм и кIэухыу псалъэ иратащ  Ваннах 
Наталье. Абы адэм и гуащIэм и  гугъу ищIа-
къым, ар къэзылъытэу зэIущIэм къэкIуахэм 
фIыщIэшхуэ яхуищIа  мыхъумэ. 

ИСТЭПАН Залинэ. 
Сурэтыр  Къарей  Элинэ  трихащ. 

УэсхэкIыкI-
уэсчэсей-ажэгъуэмэ

 Махуэгъэпс

тIэкIум я нэхъы бапIэри кIуэ-
дыжыпэным нэсащ. Абыхэм 
я цIэхэр Тхылъ Плъыжьым 
иратхащ. Къыхэгъэщып-
хъэщ, мы къэкIыгъэ лъагъу-
гъуафIэ цIыкIухэр я теп-
лъэкIи мэ гуакIуэу къапи-
хымкIи зэрызэмыщхьыр. 
Къытедгъэзэжынщи, ахэр 
псори зэзышэлIэжыр зыщ: 
дыкъэзыухъуреихь дунейм 
хуабэр щIыIэм зэрыщыте-
кIуам я нэщэнэ щыпкъэу 
зэрыщытырщ. 

Ажэгъуэмэр щIыуэпсым 
къы зэригъэщIауэ къызэ - 
теб  гъанэмэщ щыдахэри 
 нэ хъы  бэрэ щыпсэунури. 
Къы зэрипчу, махуитI-щы 
 дэ  кIакъэ - хуэлэжынущ. 
ИтIани, цIыхухэм яхэтщ 
ахэр  щыс хьыншэу, я лъаб-
жьэ нэгъунэ къыдыхат-
хъыу,  къи зы   фыщIыкIхэр. 
Арагъэнущ, ахэр илъэс 
къэс нэхъ мащIэ щIэхъум и 
щхьэусы гъуэри, Тхылъ 
Плъы жьым щIратхари. 

ГъэщIэгъуэнщ 
Удз лъагъугъуафIэм, гъат-

хэ пасэм и «джакIуэу» зи жа-
гъуэ щIыгъуафIэ цIы кIум 
зэреджэр зэтехуэркъым. 
ЖытIам и щыхьэтщ абы 
 Германием «уэс уэзджы-
нэкIэ» зэрыщеджэри, Брита-
нием «уэс ткIуэпс» е «уэс 
тхьэгъу» зэрыщыхужаIэри, 
Чехием «уэсчэсей» фIэщы-
гъэ дахэр зэрыщыт ра-
гъэIукIари. Урысхэм удз гъэ-
гъа хужь цIыкIум «уэс щIагъ» 
(подснежник) цIэр къы хуа-
гъуэтащ. АбыкIэ жа Iэну зы-
хуеяри гурыIуэгъуэщ - щIы-
махуэм ибгынэ щIыгум ды-
гъэм и пэублэ бзий дыхьэ- 
рэнхэр щегуапы лIэ кIэ, а 
къэ  кIыгъэ лъагъу гъуафIэм 
уэс Iувыр къы зыпхитхъыу, и 
щхьэр дунейм къытришие-
ным и  лIыгъэрэ и зэфIэкIрэ 
зэ  рыху рикъурщ.

КЪУМАХУЭ Аслъэн.

Ислъам и дыщэхэр

«ЩIДАА-м  и  докладхэр»
журналым  и  номерыщIэ

Дунейм къытехьащ 
Дунейпсо Адыгэ Хасэм 
и нэIэ щIэту, мазищ 
къэскIэ зэ къыдэкI 
«ЩIДАА-м и доклад-
хэр» журналым и но-
мерыщIэ (2023, т. 23, 
№1). 

ЖУРНАЛЫМ и ре-
дактор нэхъыщхьэр 
 ЩIДАА-м и академик, 
профессор Щхьэгъэп-
сэу Сэфарбийщ. Абы и 
номер къэс Урысейм 
къыщыдэкI щIэныгъэ 
лэ жьыгъэхэр къэзып-
щытэ IуэхущIапIэм 
(РИНЦ) и архивым хе-
гъэхьэ. Дызэрыт зэма-
ным «Докладхэм» Ат -
тес тацэмкIэ комиссэ нэ-
хъыщхьэр кIэлъоплъ. 

2023 гъэм и япэ но-
мерым щIэджыкIакIуэм къыщыпоплъэ нэ-
гъуэщI щIыпIэ  щимыгъуэтыну, щIэныгъэм 
епха Iэдакъэ щIэкI гъэщIэгъуэнхэр: физи-
кэмрэ есэ пымрэ, щIыуэпсым, техникэм, гу-
манитар щIэ ныгъэхэм епха тхыгъэхэр, 
адыгэ лъэпкъ щэнхабзэм и тегъэщIапIэхэм 
епха лэжьыгъэхэр. 

Журналым къытехуащ ЩIДАА-м и ака-
демикхэу, профессорхэу Iэщын Ю. Н., 
БакIуу Хъ. И., ЗэкIурей А. Ф., Тамахинэ       
А. Я., Тхьэгъэпсэу Хь. Хь. сымэ я лэжьы-
гъэхэр. КъинэмыщIауэ, журналым къы-
дэлажьэ щIэныгъэлIхэу Балъкъыз Ж. А., 
Крапивинэ Е. А., Кулешов С. В., Кушалиевэ 

Ж. А., Лобанов В. Б., Нэ-
гъуей Л. А., Томашев-
ская Е. Б., Ха лилов             
Ф. Э., Халилов  Э. Н., 
Шамоян Р. Ф. сы мэ ей-
хэри, хамэ къэ ралхэм 
щыпсэу абыхэм я лэ-
жьэгъу Ван М., Ма Ж. 
сымэ я тхыгъэхэр итщ.

АгрохимиемкIэ щIэ-
ны гъэлI къызэры мы-
кIуэ, ЩIДАА-м и акаде-
мик, УФ-м ЩIэныгъэм-
кIэ и академием япэу 
хагъэхьа адыгэ Що-
джэн Iэсхьэд илъэс 70 
зэ рырикъум ирихьэлIэу 
журналым игъэхьэзы-
ращ абы егъэджэны-
гъэмрэ щIэныгъэмрэ 
хуищIа хэлъхьэныгъэр 
убгъуауэ щызэпкърыха 
тхыгъэ. 

Редакцэр арэзыщ 
журналым къытехуахэр тедзауи, элект рон 
IэмалкIи къагъэсэбэпыну, егъэ джэны-
гъэм епха IуэхущIапIэхэр абы Iэ щIа дзыну 
хуит ящIынущ, редакцэм лъэIу тхылъ хуа-
гъэхьмэ. Апхуэдэ дыдэу жур налым Iэ 
щIадзыфынущ хабзэкIэ ла жьэ IуэхущIа-
пIэхэми, нэрыбгэ щхьэхуэхэми. 

Журналым и сайтыр: doklady.aman-
circassian.ru. 

КъыдэкIыгъуэм и хэщIапIэр: Налшык 
къалэ, Пироговым и цIэр зезыхьэ уэрам, 
унэ 1, офис 2. 

БЭЛАХЪУЭ Олег. 

НэщI исхэм гулъытэ хуащI

хьэ ны гъэм рэ я унафэщI 
Сыжажэ Алим.

Iуэхум и жэрдэм щIа-
кIуэхэр щIэуп щIащ рулым 
дэсхэм я щы тыкIэм, ягу 

къагъэкIыжащ  гъуэгу хаб-
зэхэр, сабийхэм я гъа-
щIэмрэ узыншагъэмрэ 
хъу мэ ным, зэрызекIуап-
хъэ псын щIагъым темы-

кIы ным хэхауэ гу лърагъа-
тэу. Апхуэдэуи жраIащ уе-
зэшауэ рулым удэ сыныр 
зэрышынагъуэр. 

Шофёрхэм хъурмэрэ 
псырэ, хабзэм къыхуе-
зыджэ тхыгъэхэмрэ  уэз-
дыгъэ нэху три дзэмэ, 
 къаблэ плIэ цI ы кIухэмрэ 
иратащ. 

Рулым дэсхэм ящыщ 
куэд нэщI ист. Абыхэм 
фIыщIэ хуащIащ Жыла-
гъуэ советым и тхьэ-
мадэм, КъБР-м и Му-
слъымэнхэм я дин            
Iуэ хущIапIэм и унафэ-
щIым  и къуэдзэмрэ по-
лицейхэмрэ, псоми  я лэ-
жьыгъэр къэ хъу къа щIэ 
къы зэ рымыкIуэ къы хэ мы-
хуэу ирахьэ кIыну зэ   ра-
гуа пэри жаIащ.  

БАХЪСЭН Азэмэт.

Iэщэ зиIэхэм
папщIэ

Щэнхабзэ

Ди газетым и къыкIэлъыкIуэ
номерыр пщэдей къы дэкIынущ.

 Псапэ


